
   Transkription von Stadtbucheintrag HLK 1496a
   Ort, Datierung: Lübeck, 1496-??-??

   Signatur: Stadtarchiv Hansestadt Lübeck, Niederstadtbuch fol. 10

  

 

Barbara selige(n) Johan van deme bussche nalatene wedewe / vor deme Ersame(n) Rade to lubeke hefft
vormu(n)dere gekare(n) / laurens gheysmar ere(m) vader Hans kagelman vnde hans / Suͦlstorp de
sodane vormu(n)derschop annamet hebbe(n) de / erscr(euen) Barbare(n) touorstande alse se des bekant
wille(n) wese(n) / Scr(iptum) van beuele des Rades /
 

Barbara selige(n) Johan van deme Bussche nalatene wedewe / vor deme Ersame(n) Rade to lubeke
ere(n) brutschath vrie(n)de / hefft vormiddelst de Ersame(n) her(e)n Brande hogefelde vnde / her(e)n
hermen(e) Claholte Radmanne(n) ere(n) brutschath be=/tuͤget , Welke beide her(e)n vor deme
erscr(euen) Rade hebben 1 / by ere(m) eede demesulue(n) Rade vnde Stadt lub(ek) gedan gesecht /
getuͤget vnde wargemaket hebben 2 dat der ergn(an)t(en) Barbare(n) vofftich / m(a)r(k) to brutschatte
jn erer jege(n)wardicheit 3 mede 2 sij gelauet Scr(iptum) / va(n) beuele des Rades
 
 
 
______________

1 durchgestrichen
2 eingefügt
3 “jn erer jege(n)wardicheit” durchgestrichen

https://doi.org/10.18453/rosdok_id00004746

